
1965 жылы Целиноград 
қаласында дүниеге келген.

Целиноград инженер құ
ры  лысы институтын, Г.В.Пле
ха н ов атындағы Ресей эконо
ми  калық академиясын 
ин      же нерқұрылысшы, эконо
мист мамандығы бойынша 
тә  мам даған. Еңбек жолын 
«Це лин тяжстрой» тресінде 
мон  таждаушы болып бастаған.

19962008 жылдар ара
лығында Астана қаласы әкі
мінің бірінші орынбасары, 
көлік және коммуникациялар 
вицеминистрі, индустрия 
және сауда бірінші вице
министрі, Қазақстан Респуб
ликасы көлік және коммуни
кациялар ми нистрі, Астана 
қаласының әкімі қызметтерін 
атқарған.

2008 жылғы сәуірден бас
тап – «Қазақстан темір жолы» 
ұлттық компаниясы» акцио
нерлік қоғамының пре зиденті.

2016 жылғы 9 қыркүйектен 
бастап – ҚР ПремьерМи
нистрі  нің Бірінші Орынбаса
ры.  

2019 жылғы 25 ақпаннан 
бастап Қазақстан Республика
сы Президентінің Жарлығымен 
ҚР ПремьерМинистрі болып 
тағайындалды.

«Ерен еңбегі үшін» меда

лімен (1998), «Құрмет» ор де
німен (2006), екінші дәрежелі 
«Барыс» орденімен (2011), 
Әулие князь Мәскеулік Да
ниил дің үшінші деңгейлі 
орде німен (2010), Француз 
Рес публикасының Құрметті 
Легионы (2013) және Лат
вия Республикасының «Та
ным кресті» екінші деңгейлі 
орденімен (2013), Испания 
Корольдігінің «Азаматтық ең
бегі үшін» бірінші деңгейлі 
орденімен (2014) мара пат тал
ған. Астана қаласының құр
метті азаматы (2011), Құр
метті теміржолшы (2012), 
Қа зақстанның құрметті құры
лысшысы (2013).

Мемлекет бас-
шысы Парламент 
Мәжілісінің пленарлық 
отырысына қатысты. 
Елбасы ондағы 
сөзінде бұрынғы 
Үкіметтің жаһандық 
дамудың күрделі 
жағдайына қарамастан, 
экономиканың 
өсімін сақтауға күш 
салғанын атап өтіп, 
Үкімет мүшелеріне 
атқарған жұмысы үшін 
ризашылық білдірді.

– ПремьерМинистр Бақыт
жан Сағынтаев туралы арнайы 
айтқым келеді. Ол бұған дейін 
Павлодар облысының әкі мі, 
экономика министрі, вицепре
мьер, бірінші вицепремьер 
лауа зым дарын лайықты ат қа
рып, өзін жақсы қырынан көр
сетті. Бақытжан Сағынтаев – 
адал әрі тәжірибелі азамат. Ол 
басқа да салаларда қызмет ете 
алады. Бірақ, жекелеген ми
нистр ліктердің, әсіресе әлеу
мет тік саладағы ведомство лар
дың жұмысындағы олқы лық  тар 
бүкіл Үкіметтің отс тав каға ке
туіне әкеп соқ тырды, – деді Ел
басы.

Нұрсұлтан Назарбаев ха
лықаралық аренадағы тұ рақ 
сыздық пен санкциялық теке
тірестер еліміздің әлауқатын 
нығайту үшін тың шаралар мен 
шешімдер қабылдауды талап 
ететінін айтты.

Сонымен қатар, Мемле
кет басшысы жүргізілген сая
си жаңғырудың нәтижелеріне 
тоқталып, оның аясында билік 
тармақтары арасында өкілет
тіктердің қайта бөлінгенін атап 
өтті.

– Үкімет өзіне қажетті 
құзыреттің бәрін алды. Енді, 
халық алдындағы міндеттерін 
мінсіз атқарып, өз қызметі 
үшін жауапты болуға тиіс. 
Мұндай жауапкершілік әлеу
меттік және экономикалық 
бағдарламалардың тиімділігіне 
тікелей жауап беретін түрлі 
деңгейдегі әкімдерге де 
жүктеледі. Олар тұрғындардың 
арызшағымдарына жедел жа
уап беріп, ең бастысы, тиісті 
шаралар қабылдауы қажет, – 
деді Қазақстан Президенті.

Елбасы Парламенттің әлеу
меттікэкономикалық саясатты 
жүзеге асыру ісіндегі рөліне 
тоқталды.

– Әңгіме заң жобаларын 

сапалы әзірлеу ғана емес, сон
дайақ маңызды мемлекеттік 
бағдарламалар мен жобаларды 
іске асыру жөнінде болып 
отыр. Бұл парламенттік мони
торингті тұрақты жүргізу, үкі
мет тік емес сектордың қаты
суы  мен диалог алаңдарын 
құру, ха лыққа қабылданып 
жатқан мем лекеттік, соның 
ішінде заң на малық шаралардың 
мәнін тү сіндіру мәселелеріне 
де қа тысты, – деді Нұрсұлтан 
Назарбаев. 

Мемлекет басшысы жаңа 
Үкіметтің мемлекеттік бағдар
ламаларды одан әрі жүзеге 
асыруға, құқық қорғау және 
сот жүйесіндегі реформалар
ды аяғына дейін жеткізуге, 

тұрғындардың проблемаларын 
нақты шешуге тиіс екенін атап 
өтті.

Нұрсұлтан Назарбаев Конс
титуцияның 44бабына сәйкес 
Қа зақстан Республикасы 
Премь ерМинистрі лауазымына 
тағайындауға келісім беру үшін 
Асқар Маминнің кандидату
расын Парламент Мәжілісінің 
қарауына ұсынды.

– Ол жұмыс істеген жыл
дары өзіне сеніп тапсырылған 
қызметтерде нақты нәтижелерге 
қол жеткізді. Асқар Ұзақбайұлы 
өзін тәжірибелі менеджер 
ретінде көрсетті. Жаңа Үкі
меттің тиімді жұмысын қам
тамасыз ету үшін Асқар 
Ұзақ байұлы Маминнің канди

датурасын лайықты деп санай
мын, – деді Мемлекет басшысы.

Парламент Мәжілісінің де
путаттары ПремьерМинистр 
лауазымына Асқар Маминнің 
кандидатурасын бірауыздан 
мақұлдады.

Пленарлық отырыс бары
сын да Нұрсұлтан Назарбаев 
Асқар Маминді Қа зақ  стан 
Республикасының Премьер
Ми нистрі лауазымына та ға йын
дау туралы тиісті жар лыққа қол 
қойды.

Елбасы әлеуметтік саяса ты
мыздың негізгі басым дық тары 
жөнінде айтып, ин дустриялық 
бағдарламаны орын дау бары
сында отандық өндірісті дамыту 
қажеттігіне назар аударды.

Мемлекет басшысы 
Нұрсұлтан
Назарбаев мемлекеттің 
стратегиялық 
бағдарламаларын 
одан әрі тиімді 
жүзеге асырудың 
маңыздылығын 
атап өтіп, Қазақстан 
Республикасының 
Премьер-Министрі 
лауазымына Асқар 
Маминнің кандида-
турасын талқылауға 
ұсынды.

– Бұрынғы Үкімет отставкаға 
кетті. Осыған байланысты 
сіздермен жаңа ПремьерМи
нистр Асқар Маминнің канди
датурасын ұсынып отырмын. 
Оның мол тәжірибесі бар. Ши
рек ғасырдан бері бірге жұмыс 
істеп келеміз. Қала әкімі, көлік 
министрі, ПремьерМинистрдің 
бірінші орынбасары болды. 
Оның жетекшілігімен, әсіресе 
инфрақұрылымды дамыту сала
сында көп жұмыс атқарылды, – 
деді Қазақстан Президенті.

Нұрсұлтан Назарбаев Асқар 
Маминнің интеграциялық бір

лестіктердің жұмысына, сондай
ақ бірлескен жобаларды іске 
асыруға белсенді атсалысқанын 
айтты.

– Қазір күрделі кезең. Алды
мызда маңызды міндеттер тұр. 
Алға жылдам ұмтылуымыз ке
рек, – деді Мемлекет басшысы.

Жиын барысында Парламент 
Мәжілісіндегі саяси партиялар 
фракцияларының жетекшілері 
мен комитеттер төрағалары 

Қазақстан Республикасының 
ПремьерМинистрі лауазымы
на ұсынылған Асқар Маминнің 
кандидатурасын қолдады.

ПАРЛАМЕНТ МӘЖІЛІСІ БЮРОСЫНЫҢ ОТЫРЫСЫНА ҚАТЫСТЫ

ДЕПУТАТТАР БІРАУЫЗДАН МАҚҰЛДАДЫ

ҚАЗАҚСТАН 
РЕСПУБЛИКАСЫНЫҢ 
ПРЕМЬЕР-МИНИСТРІ

ҮКІМЕТТІҢ ЖАҢА ҚҰРАМЫ БЕКІТІЛДІ
 

Елбасы Нұрсұлтан Назарбаев жаңа Үкіметтің құрамы
туралы Жарлыққа қол қойды

Үкімет құрамы
Асқар Ұзақбайұлы Мамин – Қазақстан Республикасы 

ПремьерМинистрі;
Әлихан Асханұлы Смайылов – Қазақстан Республика

сы ПремьерМинистрінің бірінші орынбасары – Қазақстан 
Республикасының Қаржы министрі;

Жеңіс Махмұдұлы Қасымбек – Қазақстан Республикасы 
ПремьерМинистрінің орынбасары;

Гүлшара Наушақызы Әбдіқалықова – Қазақстан Респуб
ликасы ПремьерМинистрінің орынбасары;

Бейбіт Бәкірұлы Атамқұлов – Қазақстан Республикасының 
Сыртқы істер министрі;

Нұрлан Байұзақұлы Ермекбаев – Қазақстан 
Республикасының Қорғаныс министрі;

Ерлан Заманбекұлы Тұрғымбаев – Қазақстан 
Республикасының Ішкі істер министрі;

Дәурен Әскербекұлы Абаев – Қазақстан Республикасының 
Ақпарат және қоғамдық даму министрі;

Марат Бақытжанұлы Бекетаев – Қазақстан 
Республикасының Әділет министрі;

Елжан Амантайұлы Біртанов – Қазақстан Республикасының 
Денсаулық сақтау министрі;

Арыстанбек Мұхамедиұлы – Қазақстан Республикасының 
Мәдениет және спорт министрі;

Асқар Қуанышұлы Жұмағалиев – Қазақстан Респуб
ликасының Цифрлық даму, қорғаныс және аэроғарыш өнеркәсібі 
министрі;

Қанат Алдабергенұлы Бозымбаев – Қазақстан Республи
касының Энергетика министрі;

Бердібек Машбекұлы Сапарбаев – Қазақстан Республи
касының Еңбек және халықты әлеуметтік қорғау министрі;

Руслан Ерболатұлы Дәленов – Қазақстан Республикасының 
Ұлттық экономика министрі;

Роман Васильевич Скляр – Қазақстан Республикасының 
Индустрия және инфрақұрылымдық даму министрі;

Сапархан Кесікбайұлы Омаров – Қазақстан 
Республикасының Ауыл шаруашылығы министрі;

Күләш Ноғатайқызы Шәмшидинова – Қазақстан 
Республикасының Білім және ғылым министрі;

Ерболат Асқарбекұлы Досаев – Қазақстан Республикасы 
Ұлттық Банкінің Төрағасы.

Олай дейтініміз, оқушы, сту
дент, жұмыссыз – әртүрлі санаттағы 
жас тар үшін арнайы мамандар күні 
бойы түрлі бағытта кеңес берді. 
Атап айтқанда, көптеген меке
ме бос жұмыс орындарын, кәсіби 
бағытбағдар ұсынды. Сондайақ, 
өңірлік бағдарламалар бойынша 
кеңес алуға жағдай жасалды. Оның 
ішінде «Даму» кәсіпкерлікті қолдау 
қоры, «Тұрғын үй құрылыс жинақ 
банкі», облыстық басқармалар, 
бірқатар жоғары және арнаулы орта 
оқу орындары жастарға өз салала
ры бойынша сұрақтарына жауап 
қайтарды.

Шараны ұйымдастырған «Жас
тар ресурстық орталығы» КММнің 
директоры Жасұлан Алдабергенов 
жастар арасындағы жұмыссыздық 

пен тұрғын үй мәселелерін шешу 
бағытындағы жұмыстың күшейе 
түсетінін жеткізді. Оның ішінде 
кәсіпкерлікті дамытуға ерекше ден 
қойылып, қолдау көрсетіледі.

2019 жылдың Жастар жылы бо
лып жариялануы, әсіресе, өмірден 
өз орнын таппай жүрген жастар 
үшін үлкен мүмкіндік болғалы тұр. 
Орталықтың рекрутинг және биз
несинкубатор бөлімі осы орайда 
қандай да бір кәсіпке қызығатын 
қызжігіттерді қызмет көрсету сала
ларына бейімдеуге ынталы. 

– Бірқатар мекемемен арадағы 
келісімшартқа сәйкес мамандардың 
алғашқы легі наурыз айын
да жұмысқа кіріседі. Сонымен 
қатар, біздің тағы бір мақсатымыз 
– жастардың бизнес жоба ларын 

жүзеге асыруға ықпал жасау, – 
дейді бөлім басшысы Сәдірбек 
Жұмабеков.

***
Түстен кейін облыс 

әкімінің орынбасары Руслан 
Рүстемовтің қатысуымен 
Студенттер сарайында «Senin 
ýaqytyń» атты жастармен кезде-
су өтті. Білім, мәдениет, ғылым, 
спорт саласында биіктерді 
бағындырған белсенді жастар-
мен өткен кездесу креативті 
идея мен ұтымды ұсыныс 
алаңына айналды. Жиынның 
мақсаты айқын, Жастар жы-
лына орай жастардың тың 
бастамалары мен сауалдарын 
анықтау, өзекті мәселелердің 
шешімін табу.

ЖАСТАРҒА АРНАЛҒАН МҮМКІНДІК АЛАҢЫ

Жастар жылының Сыр 
еліндегі шымылдығы 
кеше облыс орталығында 
бірқатар шарамен түрілді. 
Мұнда алдымен «Евразия» 
спорт кешені мүмкіндіктер 
алаңына айналды. 

Алғыс айту күні бұл – 
барлық этностардың бір-
біріне,  сондай-ақ, өз жерінде 
барлық этникалық топтарды өз 
бауырлары ретінде қабылдап, 
мейірімділік көрсеткен қазақ 
халқына деген құрметі мен 
шексіз алғысын білдіреді. 

Мерекенің біз үшін 
маңыздылығы зор. Сол үшін 
де жоғары бағалаймын, әрі 
құрметтеймін. Себебі, корей 
халқы 80 жыл бойы қазақтың 
қонақжай жерінде өмір сүріп 
келеді. 1937 жылы Қиыр 
Шығыста тұрып жатқан ко-
рейлер кенеттен бір сәтте 
климаттық жағдайы басқа елге 
жер аударылды. Осы жылдары 
жер аударылған қанша адам 
қасіретті күндерді басынан 
кешірді. Оны сөзбен айтып 
жеткізу мүмкін емес. Сонда 
қазақ елі біздің ата-бабамызға 
пана болды. Бізді ұлт пен 
ұлысқа бөлмей, бөтенсітпей, 
бар жақсылығын аямады. 
Сондай қиын-қыстау уақытта 
Қазақстанды паналаған ата-
бабамыз, өзге де ұлт өкілдері 
осы жерде өсіп-өнді. Біз де 
солардың ұрпағымыз. 

Корей халқы – әлімсақтан 
өзінің еңбекқорлығымен, 
табандылығымен танылған 
жұрт. Қазіргі күні қоғамның 
барлық саласында еңбек ету-
де. Осындай жағдай жасаған 
қазақ жеріне, еліне деген 
алғысым шексіз. Әкемнің сөзі 
үнемі жадымда жаңғырып 
тұрады. Ол кісі қазақтар 
өздерінің Отанын жоғалтып, 
сәтсіздікке ұшыраған адам-
дарға көмектесу үшін қолында 
барымен бөлісті деп үнемі ай-
тып отыратын. Сондықтан 
да қазақ халқы барлық жер 
аударылған халықтардың 
құрметі мен ризашылығына 

лайық. Мен мұны әрдайым 
есте сақтаймын және өзімнің 
туған еліме пайда әкелетін 
барлық нәрсені істедім деп ой-
лаймын.

Біз, жер аударылған этни-
калық топтардың балала-
ры мұнда шынайы Ота ны-
мызды таптық, бұл біздің 
қабілеттерімізді жүзеге асы-
руға жол ашты. Қазақтың 
тегінде қайырымдылық, шы-
дамдылық, жанашырлық де-
ген қасиеттер басым. Мұндай 
тектілік жан-жақтан жер 
аударылып келген этнос 
өкілдерінің аман қалуына 
және біздің ортақ үйіміз – 
Қазақстанымызда бейбіт өмір 
сүруге мүмкіндік берді. Сол 
себепті де алғыс айту – қазақ 
жеріне депортацияланған 
барлығымыз үшін жасаған 
жақсы істері үшін қазақ 
халқына ризашылық біл-
дірудің тамаша себебі.

Юрий КИМ,
«Қазақстан корейлер 

қауымдастығы» 
Қызылорда облыстық 

филиалы жетекшісінің
орынбасары.

Көктемнің алғашқы мере-
кесі – «Алғыс айту күні нің» 
біз үшін маңызы ерекше.  Бұл 
– тарихтың ащы сабағынан 
тағдыры тартысқа түскен та-
лай ұлт өкілдерінің кең пейіл 
қазақ халқына деген рия-
сыз алғысын білдіретін ата-
улы күн! Осынау мерекеде 
еліміздің бүгінгі бейбіт өмірі 
мен жас ұрпақтың сенімді 
болашағы үшін Елбасына 
алғысымыз шексіз. 

Мемлекет басшысының 
салиқалы саясатын жүзеге 
асыруда біздің Сыр өңірінде 
де серпінді істер атқарылып 
келеді. Аймақ тұрғындарының 
әлеуметтік жағдайын жақ-
сартуда тұрғын үй құрылысы 
қарқынды дамып, кәсіпкерлік 
саласы кең өріс алған. Со-
нымен қатар, жас ұрпаққа 
заман талабына сай білім 
беру мәселесі де нақты 
жолға қойылған. Осының 
барлығы елдегі қоғамдық 
тұрақтылықтың жемісі. 

Мен қырық жылдан астам 
уақыт қалалық перзентха-
нада еңбек еттім. Мыңдаған 
сәбилердің өмірге келуіне 

өз үлесімді қосып, осынша-
ма ата-ананың қуанышы мен 
алғысын сезіндім. Осынау 
ортақ мақсат жолында бірге 
жасасып келе жатқан қазақ 
халқына әрдайым алғысым 
зор.

Раиса АЛХАЗОВА,
грек этно-мәдени 

бірлестігі жетекшісінің 
орынбасары.

Департамент басшысының 
ай туынша, мамандар ұлттық 
стан дарттарды әзірлеуге ұсы-
ныс жинақтап, оның тоғызы 
уә кі  летті органға жолданды. 
Оның қатарында «Қуат», «Smart 
Rubber», «Электротехнология» 
серік тестігінен және «Ұлттық 
сараптама орталығы» РМК Қы-
зыл орда филиалынан түскен 
өтініш тер бар. 

– Облыс кәсіпорындары 
шы  ғарған 111 түрлі өнім ката-
логтау жүйесіне енгізілді. Де-
пар  тамент облыс көлеміндегі 
Еур азия лық Экономикалық 
одақ аясында қабылданып, кү-
шіне енген 38 техникалық рег-

ламент талаптарының сақта-
луын анықтайтын сынақ 
база ларына да талдау жасады. 
Талдау барысында аймақта ак-
кредитациядан өткен, түрлі 
сала бойынша қызмет ететін 
19 сынақ орталығының, 14 
метро логиялық зертхана мен 1 
сәй кестікті растау органының 
жұмысы зерделенді, – деді де-
партамент басшысы. 

Жиын барысында өткен жы-
лы жүргізілген жоспардан тыс 
тек  серулердің қоры тын дысы 
та    ныстырылды. Мәліметке 
сүйен   сек, барлығы 19 тексе-
ру жүргізілген, оның 11-де 
заң бұзушылық анықталыпты. 

Нәти   жесінде әкімшілік құқық 
бұзу  шылық істері қозғалып, 
2922100 теңге мемлекет пайда-
сына  өндірілген. Сонымен 
қатар 83 дана өлшем құралын 
пай да лануға тыйым салу жө-
нінде 11 ұйғарым беріліп, олар 
қол даныстан алынған. 

М.СНАДИНҚЫЗЫ.

Кеңес отырысында Қазалы ау-
данында орын алған олқы лық тар 
айтылды. Өт кен жылы облыста сы-
байлас жем қорлық сипатындағы 
139 қылмыс тіркелген болса, 
оның 7-і осы ауданда орын алған. 
Атап айтқанда, аудандық тұрғын 
үй-коммуналдық шаруашылық, 
жолаушылар көлігі және автомо-
биль жолдары бөлімінің басшы-
сына қатысты ҚР Қылмыстық 
кодексінің мемлекеттiк қыз мет-
тер атқаруға уәкiлеттi адамның 
қызмет бабын пайдаланып, бө-
тен нің мүлкін ысырап ету де-
регі бойынша сотқа дейінгі 

тер геп-тексерудің тізіліміне қыл -
мыстық іс тіркелген. Бұдан бө-
лек, Басықара ауылдық окр угі нің 
әкімі Ғалымбек Сисе н ов заңсыз  
әрекетке жол бер  ген. Осыған бай-
ланысты қалалық №2 сот санкция-
сымен округ әкіміне жасырын 
тергеу әрекеттері жүргізіліпті. 
Тексеру барысында Әйтеке би 
кентінде орналасқан «Тропи-
кал» кафесінің ішінде өзінің 
қызметтік өкілеттігіне кіретін 
және лауазымына байланысты 
ықпал жасай алатын әрекеті 
үшін айтарлықтай мөлшерде 
пара алған жерінде ұсталған. 

Аудандағы бірыңғай тәртіптік ко-
миссия ұсынған мәлімет те көңіл 
көншітпейді. Былтыр өңірде 83 
мемлекеттік қызметші тәртіптік 
жауапқа тартылған. Жыл басы-
нан бері осы тектес тағы 6 факті 
орын алып отыр. Бұл ретте ау-
дан басшысы Мұрат Ергешба-
ев әкімдіктің мүдделі органда-
рымен бірлесе бірқатар жұмыс 
жүргізіп отырғанын алға тартты. 
Жемқорлық сипатындағы қыл-
мыстардың өткен жылмен салыс-
тырғанда 36 процентке азайғанын 
жеткізіп, алдағы уа қытта сы-
байлас жемқорлыққа қарсы іс-
қимылды арттыру бағытындағы 
профилактикалық шаралардың 
тиісті деңгейде жалғасатынын ба-
яндады. 

Мұнан кейін Шиелі кентінің 
әкімі Ғабит Аманжоловтың 
тәртіптік ісі қаралды. Аудан 
әкімінің есеп беру кездесуі бары-
сында республикалық «31 арна» 
телеарнасының түсірілім тобы-
мен тәжікелесіп, тұрғындармен 
диалогта әдеп сақтамаған 
кент әкімінің әрекетіне Әдеп 

жөніндегі кеңес хатшылығының 
қызметкері қызметтік тергеп-
тексеру жүргізген. Нәтижесінде 
бейнеқордағы сюжет зерделеніп, 
Ғабит Аманжоловтың тарапынан 
ҚР мемлекеттік қызметшілерінің 
Әдеп кодексінің 5-тармағы 2 және 
7 тармақшаларында көзделген 
мінез-құлық стандарттарының 
бұзылғаны анықталып отыр. Бұл 
орайда кент әкімі де эмоцияға 
жол берілгенін, бұл істің енді 
қайталанбайтынын жеткізді. 

Жаңақорған ауданы Өзгент 
ауылдық округінің әкімі Жанұзақ 
Мырзабаев тарапынан да қателік 
кеткен. Округ әкімі тұрғынның 
өтінішіне жауап беру кезінде 
мазмұны бойынша негiзделген 
және дәлелдi, немесе дәлелiн 
жоққа шығаратын, не растайтын 
нақты деректерді қамтымаған. Ал, 
«Жеке және заңды тұлғалардың 
өтiнiштерiн қарау тәртiбi тура-
лы» Заңның 10-бабы 1-бөлігінде 
өтiнiштерге ҚР заңнамасына 
сiлтеме жасай отырып, мазмұны 
бойынша негiзделген және 
дәлелдi, мем лекеттiк тiлде не-

месе өтi нiш берiлген тiлде жау-
ап қай тарылуы, арыз берушiнiң 
қабылданған шешiмге шағым 
жасау құқықтарын түсiндiре 
отырып, оның дәлелiн жоққа 
шығаратын немесе растайтын 
нақты деректердi қамтуы тиiс деп 
айқындалған. Осыған байланыс-
ты Жанұзақ Мырзабаев тарапы-
нан арызға жауап беру барысын-
да қызметтік әдеп сақталмағаны, 
осы әрекеті қоғам тарапынан 
айтылған сынға себепкер болғаны 
анықталды.  

Жиын соңында кеңес мүше-
лері мемлекеттік қызметтің 
жауапсыздықты көтермейтіні, 
Елба сы үнемі мемлекеттік қыз-
меттің мәртебесін арттырып, оның 
тиімділігін сапалы ету міндетін 
қойып келе жатқаны туралы 
ортаға салды. Қызметте адал, әділ 
болуға шақырды. Нәтижесінде 
тиісті шешім қабылданды. Шиелі 
кентінің әкіміне «сөгіс» түріндегі 
тәртіптік шара көрілетіндігі, 
Жаңақорған ауданының Өзгент 
ауылдық округінің әкіміне 
«ескерту» берілетіндігі айтылды. 

«Нұр Отан» партиясының 
кезекті XVIII съезі әлемдік 
өркениеттің даңғыл жолы-
на түскен егемен еліміз үшін 
маңызды кезеңде өткелі отыр. 

Бүгінде үлкен саяси күшке 
айналған жетекші партия 
құрылғаннан бастап барша 
қазақстандық азаматтардың 
бастамалары мен күш-жігерін, 

еліміздің жауапкершілігі 
жоғары саяси күштерін бір 
арнаға бағыттай отырып, 
қоғамдағы көшбасшылық рөлін 
нық ұстап келеді. Елбасының 
өміршең идеяларының алтын 
арқауы – Қазақстанды әлемнің 
дамыған 30 елінің қатарына 
қосу, «Мәңгілік ел» болу жо-
лында рухани даму сияқты 
маңызы зор жасампаздық 

бағыттарын жүзеге асыру. 
Мемлекет басшысы, «Нұр 

Отан» партиясының Төрағасы 
Н.Ә.Назарбаев съезд бары-
сында алда жүргізілетін сая-
си реформалардың негізгі 
бағыттарын таныстырады. 
Яғни, даму жолындағы дара 
бастамалар саяси элитаның 
ортақ талқысына салынып, көп-
шіліктің пайымды пікірлері 
де ескеріледі деп күтілуде. 
Еліміздің стратегиялық даму 
бағытының басымдықтары 
ай қын  далып, ел экономи ка-
сының одан әрі өркендеуі мен 
халықтың әлеуметтік-тұр-
мыстық жағ да йын жақсарту 
мә селелері де күн тәртібінен 
табылмақ. Әрине, бүкіл отан-
дастарымызбен қатар біздің 
Сыр өңірінің ардагерлері де 
осы беделді партия форумының 
келешекке бағытталған шешім-
дерінен үлкен үміт күтіп, зор 
сенім артады.

Серік ДҮЙСЕНБАЕВ,
облыстық ардагерлер 

кеңесінің төрағасы.

Келе жатқан мейрам қазақ 
халқына алғыс айтатын күн. 
Алмағайып заманда қаншама 
ұлт осы ұлы даладан мекен 
тапты.  Жергілікті халық 
оларға дархандық таныт-
ты, барымен бөлісті. Мұны 
осы жерде өмір сүріп жатқан 
әрбіріміз ұмытпауымыз ке-
рек. Керісінше, бір-бірімізге 
деген сыйластық пен рия-
сыз көңілімізді бұдан әрі 
сақтап, ұрпақтан ұрпаққа 
жеткізуіміз қажет. Бұл – 
бәрімізге артылған міндет, зор 
жауапкершілік.  

Алғыс айту – бір-бірімізге 
деген құрметімізді танытады. 
Оның астарында адамдардың 
сыйластығы,  өзге этнос 
өкілдерінің өткенін білдіретін 
тарихы жатыр. Сондықтан 
атаулы күнді ризашылық  күні 
ретінде ғана емес, тарихтан 
сыр шертетін тағылымды ме-
реке деп білемін. 

Өзім он жыл бойы 
Қызылорда қаласының №7 
арнайы мектеп-интернатының 
тәрбиеленушілеріне арналған 
қайырымдылық шырша-
сын ұйымдастырамын. Аяз 
Ата, Ақшақармен көңілді 
және қызықты жаңажылдық 
концерттік бағдарлама дай-
ындаймыз. Барлық балаларға 
жаңажылдық сыйлықтар та -

быс таймыз. Сол кезде ба-
лалардың қуанышын көріп, 
ерекше әсерге бөленемін. 
Өйткені, мен үшін қуаныш 
пен алғыс сезімі өте қымбат!

Менің ойымша, алғыс 
білдіру үшін бізге белгілі бір 
күн немесе ай қажет емес. 
Біз мұны әрдайым жүрек 
қалауымен жасай аламыз.

Владимир
ТОЛОКОННИКОВ,

«Қазақстандағы орыс 
қауымдастығы»

 қоғамдық бірлестігінің 
облыстық 

филиалы төрағасы.

Биыл еліміздегі үлкен 
сая си күшке ие «Нұр Отан» 
партиясының құрылғанына 20 
жыл толады. 

 Осы уақытқа дейін «Нұр 
Отан» елдің болашағына бағыт-
талған көптеген бағдар ла-
маларды жүзеге асырды. Бұл 
маңызды құжат тар дың барлығы 
партияның съез дерінде қабыл-
данатыны баршаға мәлім. 

Мен соңғы он жылда 
пар тияның кезекті және ке -
зек тен тыс өткен съез дері-
не Шиелі ау данынан де ле  гат 
ретінде қатысып,  маңыз ды 
бағ дарламалардың қабыл да-
нуы ның куәсі болдым.  Биыл 
27 ақпанда өтетін партияның 
кезекті XVIII съезіне де делегат 
ретінде сайландым, бұл – мен 
үшін үлкен мәртебе. 

Биылғы съезде партияның 
2030 жылға дейінгі жаңа 
бағдарламасын талқылау, пар-
тия Жарғысына өзгертулер 
мен толықтырулар енгізу және  
Сая си кеңес құрамын жаңарту 
жоспарлануда. Аталған съез-
дің пар тиямыздың 20 жыл дығы 

аясындағы басты іс-шара бола-
рына және алдағы жылдардағы 
мақсат-міндеттерді анықтап, 
саяси ұйымның одан әрі жаң-
ғыруына тың серпін береді де-
ген сенімдемін.

Патима  МАХАНБЕТ,
«Нұр Отан» партиясы 

Шиелі аудандық филиалы 
төрағасының

бірінші орынбасары.
ЖҮЗДЕГЕН ӨНІМ КАТАЛОГҚА ЕНГІЗІЛДІ

МЕМЛЕКЕТТІК ҚЫЗМЕТКЕРЛЕРДІҢ ТӘРТІБІ ҚАРАЛДЫ

Облыс бойынша 517 мекеме халықаралық 
менеджмент жүйесін өндіріске енгізген. Бұл 
туралы өңірлік коммуникациялар қызметінде 
өткен баспасөз конференциясында техникалық 
реттеу және метрология комитетінің Қызылорда 
облысы бойынша департаментінің басшысы Ерқанат 
Кеулімжаев хабарлады.

СБ Мөлдір ҚАЛЫМБЕТ.

Ұлт Жоспарының 12 қадамына сәйкес, 
мемлекеттік қызметшілердің мінез-құлық 
стандарттары белгіленген Әдеп кодексінде «Мен 
мемлекеттік қызметшімін» деген кез келген 
жанның әрекеті мінсіз болу қажеттілігі айтылған. 
Алайда, аталған талап үдесінен шықпағандар 
бар. Жемқорлыққа жол бергендері де жоқ емес. 
Әдеп жөніндегі кеңестің кезекті отырысында  осы 
мәселелер қаралды.

ТҰРАҚТЫЛЫҚ –
ТҰҒЫРЫМЫЗ

ТАРИХТАН СЫР
ШЕРТЕТІН МЕРЕКЕ

ОЙЫМЫЗ БІР,
ОТАНЫМЫЗ ОРТАҚ

«Құқықтық актілер туралы» 
Қазақстан Республикасының 
2016 жылғы 6 сәуірдегі № 480-V 
Заңына (Нормативтік құқықтық 
актілерді мемлекеттік тіркеу 
тізілімінде 5382 нөмірімен 
тіркелген) сәйкес Қызылорда 
облысының әкімдігі  ҚАУЛЫ 
ЕТЕДІ:

1. «Жекешелендірудің кейбір 
мәселелері туралы» Қызылорда 
облысы әкімдігінің 2016 жылғы 
10 ақпандағы № 338 қаулысына 
мынадай өзгеріс енгізілсін: 

көрсетілген қаулыға қосым-
шада:

жекешелендірілетін акцио-
нер лік қоғамының акциялары 

және жауапкершілігі шектеулі 
серіктестіктер қатысуындағы 
мемлекеттің үлесі, сондай-ақ, 
мүліктік кешен ретінде заңды 
тұлғалар тізбесінде:

реттік нөмірі алтыншы жол 
алынып тасталсын.

2. Осы қаулының орындал-
уын бақылау Қызылорда об-
лысы әкімінің орынбасары 
Қ.Д.Ысқақовқа жүктелсін.

3. Осы қаулы алғашқы рес-
ми жарияланған күнінен кейін 
күнтізбелік он күн өткен соң 
қолданысқа енгізіледі.

Қызылорда облысының
әкімі           Қ. КӨШЕРБАЕВ.

ЖАҢА БАСТАМАЛАР АЙҚЫНДАЛАДЫ

ЖИЫРМА ЖЫЛДЫҢ ЖЕМІСІ

ЖОБА

«Жекешелендірудің кейбір мәселелері туралы»  Қызылорда 
облысы әкімдігінің 2016 жылғы 10 ақпандағы № 338 

қаулысына өзгеріс енгізу туралы»

Жиында Руслан Рүстемұлы 
қоғамның қозғаушы күші жас-
тар екенін атап өтіп, аға мен жас  
буын арасындағы байланыс, 
өзара сабақтастық туралы сөз 
қозғады. 

– Ел тәуелсіздік алып, 
даму дың даңғыл жолына түскен 
сәтте Елбасы алдымызға төрт 
міндетті қойды. Бірінші, тәуелсіз 
мемлекеттің іргетасын қалау, 
екінші, әлеуметтік бағдарланған 
қоғам құру, үшінші, нарықтық 
экономиканы қалыптастыру, 
төртінші, қоғамдық ой-сананы 
қайта жаңғырту. Елдегі барлық 
жұмыстар осы төрт міндеттің 
аясында атқарылады, – деді Рус-
лан Рүстемұлы.  

Бүгінде облыста жастар 
мәселесі шешімін тауып, 
жұмыссыздар қатары азайып, 
кәсіпкерлікке бет бұрушылар 
саны артқан. Айталық, өткен 
жылы аймақта алғаш рет өткен 
«Zhas Рroject» жобасында 244 
жеңімпазы қайтарымсыз грант 
иеленген. 

Кездесуде облыстық жас-
тар саясаты мәселелері бас-
қармасының басшысы Қуаныш 
Жанұзақов жастар бастамалары 
мен ұсыныстары негізінде жол 
картасы даярланып жатқанын 
атап өтті. 

Жастар бұл жиында аймақта 
ерекше көңіл бөлінуі керек 
істерді, ауқымды жобаларды 
шешімін қарастыра отырып 
жеткізді. Айталық, «Жаңажол» 

ЖШС директорының орын-
басары Нұрлыбек Елемесов 
жастарды еңбекке баулитын 
«Жақаев ізбасарлары» атты 
жобаны биыл да жүзеге асы-
ру туралы ұсынысын айт-
са, Қазалы ауданынан келген 
қолөнерші бойжеткен жастар-
ды қолөнерге баулитын мек-
теп ашу туралы ойын білдірді. 
Жиында жас мамандардың 
ауыл шаруашылығы саласы-
на бейімделуі, дипломды ғана 
емес, ауылдағы істің көзін 
білетін, еңбекке қабілетті маман 
болуы керектігі де ерекше ай-
тылды. 

Жастарды елең еткізген жаңа 
жобаның бірі – Қорқыт атаның 
өмірі мен өнеріне арналған 
анимациялық фильм түсіру 
және облыста анимациялық 
студия ашу идеясы. Ұтқыр 
ойдың иесі – Сүлеймен Деми-
рель атындағы университеттің 
4-курс студенті, қызылордалық 
жас Бағлан Төлебай. Ол был-
тыр көрерменге жол тартқан 
«Мұзбалақ» мультфильмін 
жасаушылардың бірі. Сондай-
ақ, ол осы кезге дейін ұлттық 
ойынымыз тоғызқұмалақтың 
электронды нұсқасын даяр-
лап, ұлт мұрасын жаңа заманға 
бейімдеп, бүгінгі балалардың да 
танып-біліп өсуі үшін еңбек ету-
де. Руслан Рүстемұлы талантты 
жас, мультипликатордың бұл 
ұсынысына қолдау танытып, 
ал дағы уақытта анимациялық 
фильм түсіру жобасы 

қарастырылатынын жеткізді.
Жиында жас отбасы-

ларды тұрғын үймен қамту 
мәселесі де қозғалды. Бүгінде, 
Сырдарияның сол жағалауында 
бой түзеген жаңа қалада наурыз 
айынан бастап тұрғын үйлер 
берілетінін айта кету керек. 
Кәсіпкерлердің қолдауымен бой 
көтерген мұндағы көпқабатты 
үйлердің бағасы шаршы метріне 
– 120 мың теңге. Бұл республи-
ка бойынша ең төменгі баға. 
Жиында дарынды жастарға 
берілетін «Сыр үміті» сыйлығы 
биыл жалғасын тапса деген 
де ұсыныс айтылды. Осы кез-
ге дейін 100-ден аса жас Сыр 
үмітіне баланса, облыс әкімінің 
орынбасары екіжылдық үзі-
лістен кейін бұл сыйлық биыл 
тағайындалатынын атап өтті.

***
Жастар жылының ашылу 

салтанаты аясында одан бөлек, 
«Мұз айдыны» спорт ке шенінде 
мәдени-көпшілік, спорттық 
шаралар өтті. Баскет болдан 
өткен облыстық ашық тур-
нирде аулаішілік клубтардың 
мүшелері мен студенттерден 
құралған 15 команда бақ сы-
насты. Шара жергілікті өнер-
паздардың концерттік бағ-
дарламасымен «Евразия» спорт 
кешенінде қоры тындыланды.

«СБ» тілшілер тобы.
Суретті түсірген 

Н.НҰРЖАУБАЙ.

ЖАСТАРҒА АРНАЛҒАН МҮМКІНДІК АЛАҢЫ

«SENIN ÝAQYTYŃ»: ҰТҚЫР ОЙ, ҰТЫМДЫ ИДЕЯ

Хабарламалар
ҚР Қоршаған ортаны қорғау 

министрінің 2007 ж. 28.06 №204-
ө бұйрығымен бекітілген «Жо-
спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу бой-
ынша нұсқаулықтың» 53-тарма-
ғына сәйкес «ТузкольМунайГаз 
Оперейтинг» ЖШС (18-16) «Батыс 
Тұзкөл кенішінде ыстық су дайын-
дау қондырғысы» жұмыс жобасы 
бойынша қоғамдық пікірді тіркеу 
үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.
com электронды поштасы арқылы 
қабылданады.

Анықтама алу телефоны: 
8 (7242) 29-91-92.

 ҚР Қоршаған ортаны қорғау 
министрінің 2007 ж. 28.06 №204-
ө бұйрығымен бекітілген «Жо-
спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу бой-
ынша нұсқаулықтың» 53-тарма-
ғына сәйкес «ТузкольМунай-
Газ Оперейтинг» ЖШС (19-24) 
«Кетеқазған кенішін 6кВ электрмен 
қамту» жұмыс жобасы бойынша 
қоғамдық пікірді тіркеу үшін жаз-
баша ұсыныстар мен ескертулерді 
қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.
com электронды поштасы арқылы 
қабылданады.

Анықтама алу телефоны: 
8 (7242) 29-91-92.

 ҚР Қоршаған ортаны қорғау 
министрінің 2007 ж. 28.06 №204-
ө бұйрығымен бекітілген «Жо-
спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу 
бойынша нұсқаулықтың» 53-тар-
мағына сәйкес «ТузкольМунай-
Газ Оперейтинг» ЖШС (19-31) 
«Кетеқазған кенішінде ДЭС ор-
нату» жұмыс жобасы бойынша 
қоғамдық пікірді тіркеу үшін жаз-
баша ұсыныстар мен ескертулерді 
қабылдайды.

Жазбаша ұсыныстар мен 
ескертулер Қызылорда қаласы, 
Қазбек би к., 13 мекенжайын-
да және zhomart.myrzabekov@
petrokazakhstan.com электронды 
поштасы арқылы қабылданады.

Анықтама алу телефоны: 
8 (7242) 29-91-92.

ҚР Қоршаған ортаны қорғау 
министрінің 2007 ж. 28.06 
№204-ө бұйрығымен бекітілген 
«Жоспарлау алдындағы, жо-
спарлау, жо ба  лау алдындағы 
және жобалау құжаттамасын 
әзірлеу кезінде көзделіп отырған 
шаруашылық және өзге де қызметтің 
қоршаған ортаға әсеріне бағалау 
жүргізу бойынша нұсқаулықтың» 
53-тарма ғына сәйкес «ТузкольМу-
найГаз Оперейтинг» ЖШС (18-39) 
«Кете қазған кенішінде су айдама-
лау жүйесі. СТБ-1 және 6 айдама-
лау коллек торын салу, №№13,33,34 
ұңғы маларға 3 айдамалау желісін 
тарту» жұмыс жобасы бойынша 
қоғамдық пікірді тіркеу үшін жаз-
баша ұсыныстар мен ескертулерді 
қабылдайды.

Жазбаша ұсыныстар мен ескер-
тулер Қызылорда қаласы, Қазбек би 
к., 13 мекенжайында және zhomart.
myrzabekov@petrokazakhstan.com 
электронды поштасы арқылы қабыл-
данады.

Анықтама алу телефоны: 
8 (7242) 29-91-92.

 ҚР Қоршаған ортаны қорғау 
министрінің 2007 ж. 28.06 №204-
ө бұйрығымен бекітілген «Жо-
спарлау алдындағы, жоспарлау, 
жобалау алдындағы және жоба-
лау құжаттамасын әзірлеу кезінде 
көзделіп отырған шаруашылық 
және өзге де қызметтің қоршаған 
ортаға әсеріне бағалау жүргізу 
бойынша нұсқаулықтың» 53-тар-
мағына сәйкес «ТузкольМунай-
Газ Оперейтинг» ЖШС (19-29) 
«Батыс Тұзкөл кенішінде ДЭС 
орнату» жұмыс жобасы бойынша 
қоғамдық пікірді тіркеу үшін жаз-
баша ұсыныстар мен ескертулерді 
қабылдайды.

Жазбаша ұсыныстар мен ес-
кер тулер Қызылорда қаласы, 
Қаз бек би к., 13 мекенжайын-
да және zhomart.myrzabekov@
petrokazakhstan.com электронды 
пош тасы арқылы қабылданады.

Анықтама алу телефоны: 
8 (7242) 29-91-92.

ХАБАРЛАНДЫРУ
Қызылорда облыстық маман-

дандырылғын ауданаралық эко-
номикалық сотының 2019  жыл дың 
22 ақпанындағы ұйғарымымен 
«Сыр Суы и К» ЖШС-на (БСН 
040 840 003 466) банкрот деп тану 
туралы азаматтық іс қоз ғалғанын 
хабарлайды. Барлық талап-ті-
лектер мы на мекен-жайда қа-
был да нады: Қызылорда қала сы, 
Әй теке би көшесі, 29 үй. 

***
Қызылорда облыстық маман-

дандырылған ауданаралық эконо-
микалық сотының 2019  жылдың 22 
ақпанындағы ұйғарымымен «Тау-
баев» ЖК (ЖСН 881031302093) 
қатысты банкрот деп тану туралы 
азаматтық іс қозғалғанын хабар-
лайды. Барлық талап-тілек тер 
мына мекен-жайда қабыл да-
нады: Қызылорда қаласы, Әй-
теке би көшесі, 29 үй. 

Қызылорда облыстық поли-
ция департаментінің ардагерлер 
кеңесі 

Бақытжан Ахметовтің
қайтыс болуына байланысты 
мар құмның отбасы мен туған-
туыстарына қайғыларына ортақ-
тасып, көңіл айтады. 

Қызылорда обаға қарсы күрес 
станциясының қызмет көрсету 
ай мағына Байқоныр қаласынан 
бастап, Жаңақорған ауданының 
аумағына дейін, солтүстікте Қа ра-
ғанды об лы сы ның Ұлытау ауданы 
мен оңтүс тікте Өзбекстан шекара-
сына дейінгі жерлер кіреді.

Эпизоотологиялық бақылау  
жа сау аумағының көлемі 167100 
шаршы шақырым, оның 140200 
шаршы шақырымын обаның эн-
зоотиялық аймағы құрайды. 

Эпизоотологиялық зерттеу ау-
ма ғында орналасқан халық тың 
оба және басқа да аса қауіпті, 
ка рантинді жұқпалардан сани-
тар лық-эпидемиологиялық сала-
у ат  тылығын қамтамасыз ету 
мақ  са тында станцияның және 
Жо салы обаға қарсы күрес бөлім-
ше сінің 2 тұрақты зертханасы 
мен 5 эпиджасақ күшімен эпиде-
миологиялық бақылау және алдын 
алу шаралары ұйымдастырылады. 

Жыл сайын кеміргіштер ара-
сында әртүрлі деңгейде оба 
ауруының эпизоотиясы тіркелуде.

Өткен  жылы станция бойын-
ша 84300 шаршы шақырым 
аумақ зерттелді. Зерттеу бары-
сында кеміргіштер мен сырт-
масылдар арасында 600 шар-
шы шақырым аумағында оба 
эпизоотиясы тіркелді. Бакте-
риологиялық әдіс пен 8 оба қоз-
дырғышы және 28 серо позитивті 
кеміргіш анықталды. Оба эпи-
зоотиясы тіркелген аймақ тарда 
тиісті эпизоотиялық және эпиде-
миологиялық шаралар уақы тылы 
және өз деңгейінде атқа рылды.

Оба және басқада аса қауіп-
ті аурулардың алдын алу мақса-
тында станцияның зерттеу аума-
ғында 230,0 мың шаршы метр 
аумақта қыстақтық дератиза ция 
және 210,0 мың шаршы метр 
аумақта қыс тақтық дезинсекция 
жұ мыс тары  жүргізілді.

2018 жылға станция бақылау-
ындағы аумақта 14706 тұрғын 
обаға қарсы егілуге жоспарланып, 
14105 адамға егілді. 

Облыстық ветеринариялық 
ба  қы лау басқармасының рес-
ми де ректеріне сай станцияның 
бақы лау аумағында 9820 түйе 
бар, басым көпшілігі энзоотия-
лы жерлерде қоныстанған халық 
меншігінде. Былтыр жоспарға 
сәй  кес 2000 түйе обаға қарсы 
егілді.  

Станция зертханаларына жет -
кі зілген  материалдар обамен 
қа тар басқа да зооноздық ін дет -
терге (лис териоз, пастерел лез, 
псевдоту беркулез,  ішек, крис  -
тенсени иер си нозы) тексеру мақ-
сатында кемір гіш тер бакте рио-
логиялық және сероло гиялық 
әдіс термен зерттелді. 

Бактериологиялық әдіспен 26 
пастерелла қоздырғышына күдікті 
болып табылып, М.Айқымбаев 
атындағы Қазақ карантиндік және 
зооноздық инфекциялар ғылыми 
орталығы оның 15 Pasteurella 
multocida екендігін анықтады. 

Эпидемиологиялық маусым 
ке зінде зерттеу нәтижесінде бар-
лығы 13125 серологиялық ре-
акция қойылды, оның ішінде 19 
сынама пастереллезге, 27 сынама 

листериозге, 46 сынама кристен-
сени иерсиниозына, 36 сынама 
ішек иерсениозына, 57 сынама 
туляремияға, 100 сынама псев-
дотуберкулез иерсиниозына оң 
мәнді болып табылды.

Қазіргі таңда Қызылорда об лы-
сы бойынша Hyalomma scupen se,  
Hyalomma asiaticum, H.ana to  licum, 
Dermacentor niveus, Rhi  pi  cephalus 
pumilio сынды кенелер түрі көп 
кездеседі.    

Қырым-Конго геморрагиялық 
қызбасы қоздырғышының сақ тау-
шысы және таратушысы болатын 
кенелердің 12 түрі анықталып, 
олардың өсіп-жетілу сатылары, 
фенологиясы, кенелердің түр ле-
ріне қарай табиғатқа шығу мер-
зімдері анықталды.

Станция мамандарының жұ-
мыс тә жірибесінің нәтижеле рін 
қоры тын дылау, эпидемиоло гия-
лық бақылауды жақсарту мақса-
тында ғы лыми-зерттеу басылым-
дарында 13 мақала жарияланды. 

Эпидмаусым алдында каран-
тиндік жұқпалардың клиникасы, 
диагностикасы, эпидемиологиясы 
туралы нұсқаулықтар, семинарлық 
сабақтар ұйымдастырылады.

Аса қауіпті жұқпалы ауру лар-
дың алдын алу барысында 76 се-
минар өткiзiліп, онда 360 дәрiгер, 
1844 орта буын маманы даярлан-
ды. 75 нұсқау ұйым дастырылып, 
53 дәрігер, 283 орта буын ма-
маны, 68 ветеринарлық маман  
қамтылды. 

Станцияның материалдық-тех-
никалық жағдайын, биологиялық 
қауіпсіздігін және физикалық 
қор ғауын жақсарту мақсатында 
біршама жұмыс атқарылды. Атап 
айтсақ, станцияға және Жосалы 
обаға қарсы күрес бөлімшесіне 
(интроскоп) және стационарлы 
металлодетектор қондырғылары 
орнатылды. 

Интроскоп жабдығын пайдала-
ну үшін Қазақстан Республикасы 
Энергетика министрлігі Атомдық 
және энергетикалық қадағалау 
және бақылау комитетінен 
16.01.2019 жылы №19000625 ли-
цензиясы алынды. 

Станция және Жосалы обаға 
қарсы күрес бөлімшесіне қарасты 
эпиджасақтарға медициналық 
қал дықтарды жою мақсатында 
7 дана инсинератор пеш орна-
тылып, та биғи ресурстар және 
табиғат пайдалануды реттеу 
басқар масынан қоршаған ортаға 
эмис сияға рұқсат алынды. 

Жосалы обаға қарсы күрес бө-
лімшесіне қарасты Түпбөгет эпид-
жасағы Қуаңдария елді мекенінен 
Көмекбаев елді мекеніндегі стан-
ция балансына алынған бұрынғы 
интернат ғимаратына көшіріліп, 
ағым дағы жөндеу жұмыстары 
жүр гізілді. 

Қызылорда обаға қарсы күрес 
станциясы обаға және басқа ка-
рантинді, аса қауіпті инфекциялар 
бойынша эпидемияға қарсы іс-
шаралар жүргізіп, облыс бойынша 
эпидемиологиялық тұрақтылықты 
қамтамасыз етуге атсалысуда. 

   Н.НҰРМАҒАНБЕТОВ, 
Қызылорда обаға қарсы 

күрес станциясының басшысы.

Қазақстан Республикасы аумағының 34 пайызы 
оба ауруы кездескен өңірлер болып есептеледі. Оның 
ішінде біздің облыс Орталық Азия табиғи шөлейтті оба 
ошағының белсенді бөлігінде орналасқан.

Әйтеке би кентіндегі 
Жанқожа батыр атындағы 
мешіттің ауласына қадам 
басқаннан кеудемізді шаттық 
кернеді. Айшығы күнге 
шағылысып, жарқырай сәуле 
төккен киелі мекен маңайға 
нұрын шашып тұрғандай 
әсер қалдырды. 

Жерлесіміз Дархан Бердалиевтің 
де меушілігімен басталған мешіт құры-
лысы белгілі себептермен уақытша 
тоқтап қалған-ды. Алайда жал пы жұрт-
шылықтың,  азаматтардың қолдауы мен 
толық аяқталып, ел игі лігіне берілген бо-
латын. Әсіресе, Иман досовтардың сүбелі 
үлес қосқанын атап кеткен жөн.       

Қос қабатты еңселі нысан алыс-
тан көзге түседі. Әшекейлі есіктері, ақ 
мәрмәрдан жасалған баспалдақтары 
ұлт тық өрнекпен нақышталған қабыр-
ғалары өзгеше әсер қалдырады. Еденге 
жайылған жайнамаз үлгісіндегі кілемдер  
тылсым әлемге жетелегендей. Екінші 
және үшінші қабатында мың жарым 
адамға есептелген  намаз оқитын бөлме 
орналасқан. Мешіттегі құран оқыту, дәріс 
алу бөлмесі, асхана, жас жұбайлардың 
мұсылманша некесін қию залы жамағат 
көңілінен табылуда. Неке залында жас 
жұбайларға мұсылманша неке куәлігі та-
бысталады. Сәбилерге азан шақырылып 
ат қойылады. Асханасы да талапқа сай 
қызмет көрсетеді. Ас беру құран аятта-
рымен басталып, уағыздарға жалғасады. 
Мешіттен сауат ашуға көп шілік тарапы-
нан қызығушылық басым.

Мұның өзі «Мешіттер мәдени және 
рухани ағарту орталығы болуы керек. 

Біз ата-бабадан жеткен салт-дәстүріміз 
бен өнегелі өз жолымыз бар ел екенімізді 
есімізден шығармауға тиіспіз» деген 
Елбасымыздың сөзімен астасып жат-
қандай.

– Қазіргі таңда мешітте бас имам,  
наиб имам, іс басқарушы, баспасөз хат-
шысы жалпы 10 адам қызмет атқарады. 
Дүйсенбі мен сенбі аралығында күнде-
лікті жамағатқа ме шіт тің бас имамы мен 
наиб имамы сабақ береді. Күнделікті 

құптан намазы ал-
дында жамағатқа бір 
хадис, бір уағыз ай-
тылып тұрады. Сәр-
сенбі мен сенбіде 
әй елдер, қыздар жа-
мағатына сабақтар 
өткізіледі. Оған қоса  
ай сайын түрлі тақы-
рыпта  іс-шара ұйым-
дастырылады, – дейді 
біз тілдескен мешіт 
қызметкері.   

Аудан орталы ғын-
дағы тағы бір имам-
дардың үйі – «Қо-
жаназар ишан» мешіті 
өткен ғасыр дың ба-
сында пайда лануға 
берілген. Біз барғанда 
азан айтылып жатты. 
Мұны жақсылықтың 
жоралғысына бала-
дық. Тұлабойымызды 
жайлаған қасиетті 
құранның мақамы 
Қожаназар ишан 
мешіті мен оның  иесі,  
атақты әулие, ишан 
атамыз жайлы деректі 
жадымызға оралтты. 

Мешіт 1902 
жылы іске қосылыпты. Мәдени-тарихи 
ескерткіштер қатарындағы мемлекет 
қорғауында. 

«Дін – апиын» деп са налған сонау 
кеңестік кезең де де мешіт қызметін тоқ-
татпады. Ол кезде облыста «Айтбай» 
мешіті мен «Қожаназар ишан» мешіті 
болған еді. Екеуінің де аты кейін ай-
тылды. Ол кездегі атауы – мұсылмандар 
мешіті. Ишан – діни атақтар дың ең 

үлкені. Қазақ жерін де ишандық атақты 
алу үшін жеті мешітке барып, сы нақтан 
өткен. 

Қожаназар Артықбайұлы 1855 
жылы дүние есігін ашады. Меккеге үш 
мәрте қажылыққа барған ғұлама тура 
пайғамбар жасында ғұмырдан өтіпті. 
Ишанның жеті ұлы болыпты. Түгелге 
жуық діндар, оқымысты адамдар екен. 
Аудан орталығындағы өз есімімен ата-
латын мешітті кейін інісі Бекназарға 
беріпті. Мұнан соң мешітке Бекназардың 
баласы Нұрмағанбет басшылық жасаған. 
Нұрмағанбет небәрі 24 жасында өмірден 
өтіпті. Ишан атамыздың жеке қаржысына 
салдырған екінші мешіті Сырдарияның 
жағалауында, қазіргі Жанқожа батыр 
ауылының тұсында орналасқан. Қалың 
тал қоршаған жерде мешіттің орны бар.        

Қожаназар ишан атамыз әулие, 
емшілігімен қатар бағбандықты да терең 
меңгерген киелі жан екен.      

«Дарияның бойы, нулы жер,
Жібектей ескен самал жел.
Айшығы күнмен таласқан,
Мешіттен дәріс алған ел.
Ғұлама, ишан, емші өзі,
Аллаға үндер әр сөзі.
Әулие болған әз  ата,
Тал егіп,  аула   өңдеді. 
Жайқалған гүлдер, жасыл бақ,
Самғаған  құстар,  сайрап  шат.
Мәуесін төккен сан жеміс,
Тамсанған жұрты, қайран қап» деген 

жыр жолдарынан аңғаруға болады.
Бұл күнде өзінің әулие, ғұламалық 

ерекше қасиетімен елінің жадында берік 
сақталған Қожаназар ишан бабамыз 
салдырған мешіт жамағатты хақ жолына 
баулуда.

Қазалы ауданы.

Әлем өркениетіндегі көрнекті 
ағартушы ұстаз Ахмет Байтұрсыновтың 
«Әдебиет танытқыш» кітабындағы 
ғылыми анықтамасы сөз өнерінің осын-
дай қоғамдық-әлеуметтік ықпалын 
тануға айқын бағдарлайды: «...Көсемсөз 
кезіндегі әлеуметке керек іске мұрындық 
болып, істеу ыждағатымен айтылады. 
Әлеумет, шаруалық, қазыналық, мектептік, 
соттық, саясаттық, тағысын тағы сон-
дай қоғамшылық істерін түзеу, жаңалау, 
өзгерту керек болған кезінде халықты соған 
көсемсөз арқылы ұйытып, көбінің миына 
қондырып, көңіліне сіңіреді». 

Бұл орайда, белгілі қаламгер Қали 
Ома ровтың «Таным мен пайым» атты 
кітабындағы (Омаров Қ. Таным мен пай-
ым: очерктер мен эсселер. – Қызылорда: 
«Ақмешіт Баспа үйі», 2019. – 170 б.) 
тарихи-таным дық көсемсөздік очерктерінің 
қазіргі тәуелсіз Қазақстанның рухани жаң-
ғырудағы оқырмандары үшін маңызды 
екенін атап айтамыз. 

Кітаптың бірінші бөліміндегі тарау-
ларына арқау болған қазақ тарихындағы 
көрнекті тұлғалардың деректер аясын-
да жаңаша бағалануын байқаймыз. 
Дерек ті-танымдық көсемсөз очерктер-
де («Әбілқайыр хан феномені: кеңестік 
миф тердің өміршең дігі», «Батыр хан 
туралы не білеміз?», «Садық») Қазақ 
мемлекеттілігінің тарихындағы қайраткер 
хандарымыздың халықтық-ұлттық тұтас -
тық жүйесін қалыптастыру, дамыту 
жолын дағы қызметтеріне лайықты баға-
лау лар жасалғанын оқимыз. Қаламгер 
Қазақ хандығы мемлекеттігінің басқыну-
шылардан қорғалуы жолындағы білікті 
қолбасшы болған ханымыздың, оның 
серіктерінің қазақ өркениеті тарихындағы 
қызметтерін жаңаша, әділ бағалаған: 
«Әбілқайыр – жоңғарлармен соғыста алды-
мен Кіші жүздің бас сардары, кейін бүкіл 
қазақ әскерінің бас сардары ретінде тама-
ша жетістіктерге жетіп, халық алдында 
үлкен беделге ие болған даңқты тұлға. Ал 
қатардағы сұлтанның бірі Батыр оның қол 
астында Кіші жүздің Қаракесек бірлестігі 
(Байсары, Әлім, Шөмен) қосынының 

бас шысы деңгейіне дейін көтерілді» 
(Ома ров Қ. «Таным мен пайым...» 52-
б.). Әбіл қайыр хан мен оны қолдаушы 
хандардың, билердің, батырлардың Ресей-
ге бодандықты күшею, нығаю мұратымен 
жасағандарын, бірақ отаршылдардың құр-
сауына шырмала бастағаннан кейінгі іс-
әрекеттерінің нәтижесіз болғандығын автор 
тарихи шындық деректермен дәлелдеген.    

Кітаптағы қазақ батырларына (Жанқожа 
Нұрмұхамедұлы, Арғын бай, Түбекбай) 
арнал ған тарихи-көсемсөздік очерктерден 
(«Батыр лар институты: ой-пайымдар», «Ұлт 
қаһарманы», «Ел қорғаны – ер Арғынбай», 
«Түбекбай батыр», «Азаттық туын көтерген 
Ақмырза ишан») Ұлы Даланың негізгі иесі 
қазақтың тәуелсіздігі, бостандығы жолын-
да күрескен ұлттық батырларымыздың де-
ректерге негізделген жаңаша бағалануын 
оқимыз. Тарихи-көсемсөздік очерктерде 
Қазақ мемлекеттілігін, қазақ халқының 
бостандығын қорғау жолында отаршыл 
елдермен (Жоңғария, Ресей, Қоқан, Хиуа) 
қан майдандарда шайқасқан, ақырында сол 
шайқастардың қазіргі тәуелсіздігімізге негіз 
болғандығын қаламгер әдеби-тарихи таным 
мен пайым тұтастығымен тұжырымдаған. 

Кітапта қазақтың еркіндігі жолын-
да күрескен батырлардың (Кенесары хан, 
Садық сұлтан Кенесарұлы, Жанқожа батыр, 
Ер Арғынбай, Түбекбай батыр, Ақмырза 
ишан, т.б.) тарихи тұлғаларына қатысты 
оқиғалар әдеби-танымдық баяндаулармен 
жүйеленген. «Садық» атты тарауда Садық 
(Сыздық) Кенесарыұлының (1837-1910) 
Орта Азия мен Оңтүстік Қазақстан аты-
раптарында Ресей отаршылдарының жаза-
лаушы әскерлерімен соғысқан шайқастары 
тың деректермен баяндалады. Ал, Жанқожа 
Нұрмұхамедұлы туралы «Ұлт қаһарманы» 
атты тарауда бірнеше отаршыл жатжұрттық 
мемлекеттерге қарсы күрескендердің қол-
басшысы-көсемі болған Жанқожа батыр 
басқарған ұлт-азаттық қозғалысының ке-
зеңдері (бірінші кезеңі – 1840-1841 жж.; 
екінші кезеңі – 1842-1847жж. – Қоқан мен 
Хиуа хандықтарымен күресуі; үшінші 
кезеңі – 1847-1848 жж. – Ресей отаршыла-
рына қарсы күресі) тарихи деректілікпен 

берілген. Ал, бұрын назарға алына қоймаған 
Түбекбай батыр Нәзікұлының (1830-1902 
жж.) Хиуа хандығы басқыншыларымен 
шайқасқан ел қорғау, азаттық күрестерін 
баяндаған «Түбекбай батыр» очеркі де тың 
деректерімен ерекшеленеді.  

Әлем өркениеті кеңістігінде діни-
исламдық ұстанымдағы оқымыс ты лардың 
(имамдардың, ишандардың) ұлт тық-азаттық 
көтерілістерінің көсем дері болатыны мәлім. 
Кавказдағы Да ғыстан мен Шешенстандағы 
имаматтың негізін салушы 3-имамы (1834-
1859 жж.), Ресей отаршылдығына қарсы 
ұлттық-азаттық көтерілісінің көсемі Шәміл 
(1799-1871 жж.) – бүкіл ислам өркениетінің 
даңқты тұлғасы. Ол 1839 жылы 26 тамызда 
Гуниб ауылы жерінде орыс отаршылдары-
мен шайқаста тұтқынға түседі, Калугаға 
жер аударылады. Мекке мен Мәдинаға 
қажылық сапары кезінде қайтыс болған. 
Ресей отаршылдығына қарсы Кавказдағы 
ұлттық-азат тық соғыстары – бүкіл әлем 
өркениетіндегі осындай кү рестермен үндес 
оқи ғалар. Кавказдағы соғыс (1817-1864 
жж.) – Ше шенстанды, Таулы Дағыстанды 
және Солтүстік-батыс Кавказды жаулауға 
келген Ресей отаршылдары мен тау 
халықтары арасындағы соғыстар болған та-
рихи кезең оқиғалары. Кав каздағы ұлттық-
азаттық шайқастары ислам тарихындағы 
дәстүрге сәйкес ғазауат соғыстары болып, 
оны 1834-1859 жылдары мұсылмандық-
тео кратиялық мәртебелі имаматты құру шы 
имам Шәміл басқарды (Советский энцикло-
педический словарь/Гл.ред. А.М.Прохоров. 
– 2-е изд.- М.: Сов. энциклопедия, 1986 
.-1600 с.; с.1508; с. 519).

Қазақ өркениеті тарихындағы Ма-
рал ишан Құрманұлының (1780-1853 ж. 
кейін) да Кенесары хан басқарған ұлттық-
азаттық көтерілісінің діни кеңесшісі, одан 
кейін Ресей, Қоқан, Хиуа отаршылдары-
на қарсы үнпарақ тар таратып, ғазауат 
соғысын ұйым дастыруға үндегені – ислам 
дінба сыларының қайраткерлік-азаматтық 
дәстүрінің мәртебелі ұстаным жалғас-
тығын, сабақтастығын байқатады. Ғалым-
қаламгер Қали Омаровтың кітабындағы 
«Азаттық туын көтерген Ақмырза ишан» 
очеркінің арқауындағы тарихи тұлғаны 
да аталған ислам тарихындағы оқымысты 
қайраткерлері дәстүр желісінде бағалаймыз. 
Қазіргі тарих ғылымының дерегі бой-
ынша (Ө.Қожақов мақаласы): «Ақмырза 
ишан бастаған көтеріліс – 1930 ж. Кеңес 
өкіметінің әміршілдік-әкімшілік жүйесіне 
қарсы Қазалы уезінде болған көтеріліс» 
(Сыр Елі. Қызылорда облысы: Энциклопе-
дия/Бас редактор Б.Ғ.Аяған. - Алматы: «Қа-
зақ энциклопедиясы» ЖШС, 2005. – 544 б.; 
81-б).

Қ.Омаровтың аталған очеркінде Ақ-
мырза Төсұлының (1881-1930 жж.) ту ған 
жері қазіргі Қызылқұм өңі р ін дегі Т.Кө-
мекбаев ауылы екен дігін, оның Түркиядағы 
Ыстан бұл дағы, Ауғанстанның Кабул, 
Герат, Татарстанның Қазан, Башқұрт-
стан ның Уфа қалаларындағы мешіт-мед-
реселерде білім-ғылым негіздерін, үл гі-
өнеге алғандығын баяндаған. Зерт теуші 
Ақмырзаның ататек негіз дерін (екінші ба-
басы – батыр Ар ғынбай; үшінші бабасы – 
би, палуан Таңат; төртінші бабасы – батыр, 
би Кетебай), ұйымдастырған медресесінде 
қазақ балаларын діни-ислам негіз дерінде 
оқытқанын, «Иман», «Ислам», «Ықылас» 
бөлімдерінен құ рал ған «Түрки иман» 
және «Хадистер» кітаптарын жазғанын, 
жар лы-жақыбайларға мал, астық берілуін 
ұйымдастырғанын, халықты егін ші лік ке 
үгіттегенін нақты деректерге сүйене баян-
даған. 

Тәуелсіздік рухының ықпалымен жа-
зылған осы тарихи очеркінде ғалым-
қаламгер Қали Омаров ғылыми  деректер-
ге сүйене отырып, Ақмырза ишан Төсұлы 
басқарған осы «Қызылқұм көтерілісінің» 
трагедиялық аяқталуы туралы жүйелеп 
көрсеткен. 

Зерттеуші 1930 жылы қазіргі Қы-
зыл орда облысындағы Қазалы, Қар мақ-
шы аудандарының Қарақұм, Қы зыл құм 
атыраптарындағы кеңес тік оз быр лыққа 
қарсы шыққан кө теріліс шайқастарының 
жеңіліске ұшы рағаннан кейінгі дерект ерін 
де оқырман назарына ұсынған: «...1930 
жылғы көтерілістерге қатысты ресми де-
ректерге сүйенсек, ұрыс қимылдары бары-
сында 389 көтерілісші қаза тауып, 202 адам 
кейін атылса, 2085 адам түрлі мерзімдерге 
сотталған, қайтпай қалғандары қаншама?» 
(Аталған кітаптың 109-беті).

Қорыта айтқанда, белгілі ұстаз-ғалым, 
қаламгер Қали Омаров тың «Таным мен 
пайым» атты та рихи-көсемсөздік очерктері 
мен эссе лері жинақталған кітабы – қазіргі 
за манғы қазақ зиялыларына ортақ дүние-
таным бірлігінің көрсеткіші. Қазақ тари-
хындағы бұрын назарға алынбаған ақтаң-
дақтарды шынайы деректер аясында 
баға лап, сол ата-бабалық дәстүрдің қазіргі 
қазақ елінің рухани жаңғырудағы жаңа 
тарихымен сабақтастыра қарастырған 
қаламгер ұстанымы жаңа буын өкілдеріне 
де жалғасатыны ақиқат. Лайым, ұлы дала 
елінің мыңжылдықтар бойы сақталған 
азаматтық-отаншылдық ұстанымы мәңгілік 
болашаққа жалғаса бергей!

Темірхан ТЕБЕГЕНОВ,
филология ғылымдарының 

докторы, профессор.

ТАРИХИ ТАНЫМ ТАҒЫЛЫМЫ
Тарихи-көсемсөздік 

(публицистикалық) очерктер жазу – 
сөз өнері тарихындағы қалыптасқан 
шығармашылықтың дәстүрлі саласы. 
Адамзат тарихындағы бұрын-соңды 
болған оқиғалар, жеке тұлғалар туралы 
құжаттық деректерді негізге ала оты-

рып, қисынды дәлелдер мен ой қорытындыларын, тұжырымдар 
жасау – тарихи-көсемсөздік очерктердің басты ұстанымы. 

ХАҚ ЖОЛЫНА ҮНДЕГЕН

Жұмабек ТАБЫНБАЕВ.СБ

Жанқожа 
батыр 
мешітінің 
жалпы көрінісі.

БІЗДІҢ МІНДЕТ – 
ІНДЕТТІҢ 
АЛДЫН АЛУ



Ағылшын-американ киноактері, 20-ғасырдың 
талантты тұлғасы Чарли Чаплин есімін бәріміз де 
білетін шығармыз. Бала күнімізде «мылқау кино» 
десе, ішер асымызды жерге қоятынбыз. Мен Чап-
лин ойнайтын дыбыссыз фильмдерді көруге әлі 
күнге дейін құмармын. Ол көбіне қайыршының 
ролін сомдайды, өйткені өзі де тұрмыс қиындығын 
көрген, жетімдік тартқан, көшеде газет сатқан, 
жұрттың аяқкиімін сүртіп ақша тапқан. Ол ой-
найтын «Түнгі қаланың оттары», «Ганконгтан 
келген ханым» секілді фильмдер қандай тамаша 
десеңізші! Осы сатира жанрының кейбір актерлері 
сөйлеп жүріп те күлдіре алмайды, ал, дыбыссыз 
фильмдердің басты қаһарманы ымдап жүріп-ақ 
ішек-сілеңді қатырады.

ТҮСІНДІРМЕ 
БЕРДІ

Өткен сенбіде қала 
іргесіндегі Қарауылтөбе 
ауылдық округіндегі газ 
баллонының жарылуы және 
Арал ауданы Қамыстыбас 
ауылдық округіне 
қарасты Сорбеткей елді 
мекеніндегі бастауыш мек-
теп мұржасынан өрт шығу 
оқиғаларына байланысты 
өңірлік коммуникация-
лар қызметінде тиісті сала 
өкілдері брифинг берді.

Облыстық жұмылдыру басқар
масы басшысының орынбасары 
Ерлан Бәкіровтің айтуынша, 23 
ақпан күні сағат 16:25 шамасын
да 112 бірыңғай басқару пультіне 
хабарлама түскен. Хабарламада 
Қарауылтөбе ауылындағы жеке 
үйде газ баллоны жарылысынан үй 
қабырғасы құлап, астында адам
дар қалғаны айтылған. Хабарлама 
түскен бойда төтенше жағдайлар 
қызметінің авариялық құтқару 
қызметінен шұғыл түрде мамандар 
жолданып, адамдарды құтқаруға 
кірісті. Олардың бірі жамбас 
сүйегі жарылуымен, екіншісі 
І,ІІ дәрежелі термиялық күйік 
алғаны анықталып, ауруханаға 
жатқызылған. Жинақ талған ма
териалдар төтенше жағ дайлар 
басқармасы мен об лыстық по
лиция басқармасына жолданды.  
Оқиға себебі тергеу әрекет терінің 
қорытындысы бойынша белгілі бо
лады.

Айта кетелік, сол күні Арал 
ауданы Қамыстыбас ауылдық 
округіне қарасты Сорбеткей елді 
мекеніндегі №21 бастауыш мектеп
тен өрт шыққаны туралы ақпарат 
тараған. Арал ауданы әкімінің 
орынбасары Бектемір Жұмағұлов 
осы оқиға жайлы түсіндірме жаса
ды.

– Бастауыш мектеп мұржа
сының айналасынан бықсып өрт 
шық қанын байқаған ауылдың 
ерікті жасақшылары сол мезетте 
сөндірген. Ешқандай зардап шегу 
жағдайлары болған жоқ. Бүгінде 
мұржа қалпына келтіріліп, сабақ 
жалғасуда, – дейді ол.

Айта кетелік, елді мекендегі бұл 
ғимарат 2006 жылы «Ауыл жылы
на» орай жас мамандарға баспа
на ретінде салынған. 2010 жылы 
бұл үйді аудандық білім бөлімі 
теңгеріміне алып, бастауыш мек
теп ғимаратына пайдалануға бер
ген. Бастауыш мектепте 13 бала 
білім алуда.

Жосалы кентінің орта
лығында сонадайдан ағарып 
көрінетін үлкен алқап жатыр. 
Мұны Абыт көлі деп атай
ды. Тұрғындар сөзіне құлақ 
түрсек, бір кездері суы тасып, 
балығы шоршып жатқан көл 
іргесінде орналасқан қор
ғасын зауытының қалдық 
қос паларының құйылуы сал
дарынан тартылып тыныпты. 
Осы көлді жағалай өтетін 
көненің көзіндей «Қарсақбай 
жолы» да бар. Халық сол жол
мен Жезқазғанның арасына 
бір кездері атақты академик 
Қаныш Сәтбаев қатынаған 
деседі. Бұл жол Қарсақбай 
мыс қорыту зауытына апа
рады. Аталған кенішті со
нау Қазан төңкерісіне дейін 
ағылшындар 30 жылға жалға 
алып, жұмыс істей баста
ды. Ал дүрбелең шақта 
иесіз қалған кенішті иге
руді ұсынып, тиімділігін 
дәлелдеген академик осы 
жолды қолға алған.

***
Жосалының топырағы 

да бөлек. Қарсақбайға барар 
жол арқажоны кең атырап
ты қақ айырады. Ылғалды 
ауа райында табаныңа 
жабыса қоймайды. Елді 
мекеннің атауы да соған 
сай қойылса керекті. Осы 
жол туралап тартып оты
рып, өзенкөлді жағалай 350 
шақырымдай қашықтықтан 
соң Жезқазғанның аумағына 
кіреді. Рас, бастапқы кез
де кенішті игеру жұмысына 
қажетті екі мыңдай адамның 
орнына бес жүз маман ғана 
табылды. Тапшылық тайға 
таңба басқандай сезіліп 
тұрғаны соншалық, Қызыл
ордадан, Қазалыдан, сондай
ақ, басқа облыстар мен Ре
сейден мамандар жұмысқа 

тартылған. Ал жоғары бі
лімді мамандар баржоғы 4 
инженер, 6 механик. Көлік 
жүргізушілердің дені Жоса
лы кентінен алыныпты. Көзі 
тірісінде әкесі Абдулланың 
өмірдерегін зерделеп, аталған 
жолдың тарихын түгендеуге 
талпынған Тынымбек Жұ

ма   баевтың жазбасында 
«ағыл   шын, француздардың 
са ха рада жүруге арналған 
көлігін жүргізуге Жосалы
дан 60 шопыр, 15 көмекші, 
Қарсақбайдан 20 шопыр, 15 
көмекші дайындалып, оларға 
құжат берілді» деген деректер 
кездеседі.

Қарсақбай кеніші «Орын
борТашкент» теміржолының 
бо йындағы станциялар іші
де «Жосалы» станциясына 
жақын. Ол уақытта мыс пен 
жезді шетелдіктер алтынға ай
ырбастап алатын. Қармақшы 
аудандық музейінің қыз
меткері Баршагүл Сахиева сол 
кездердің дерегін жеткізді.

– 1925 жылдары Қар
сақ байға қажетті жүк түйе, 
жылқы арқылы 430 шақырым 
қашықтыққа жеткізілген. 
Арадағы 18 бе кет тің үстін ат
тап өткен кер уен жеті күн де
генде жетеді екен. Ол жаққа 

азықтүлік апарып, қайтар 
жолда мыс тасиды. Жылкелді 
Тырнақбаев басқарған керуен 
құрамында 1500 түйе, 1000
нан астам ат арба болыпты. 
Ал техника 1932 жылдан келе 
бас тады. Қаныш Сәтбаев ол 
уақытта «Атбасар» түсті ме
талл трестінің бас геологы 

болатын. Оның жүргізушісі 
жосалылық Мөңкебай Сәр
сенбаев еді, – деді музей 
қызметкері.

Сонымен қатар, жо са
лылық Басқынбай Қайыр
беков, Ілияс Әбдиев, Сә
бихан Бөлтіріков, Әлихан 
Бәйтереков, ОспанОмар 
Ты  ным  баевтар, Әбділда 
Жұ  ма баев, Жаулыбай Тай
бағаров, Абдолла Мыңбаев 
тәрізді азаматтар осы кеніш
тің жүргізушісі болып еңбек 
еткен. Кент тұрғыны Ор
дабек Тайбағаров бірнеше 
мәрте әкесінің Қаныш Сәт
баевты кеніш басына жет
кізіп салғанын айтады. 
Еңбек кітапшасындағы мә
лі метке сүйенсек, Жаулы
бай Тайбағаров аталған ме
кемеде 19311938 жылдар 
аралығында жұмыс істеген. 

Тарихи деректерде 1928 
жылы 19 қазанда Қарсақбай 

зауыты алғашқы металын, 
Байқоңыр шахтасы көмірін 
бере бастаған. Арада екі 
жылдай өткенде Жосалы 
механикалық зауытының ір
ге тасы қаланды. «Жосалы» 
стан циясында құрылған авто
база «ҚарағандыЖезқазған» 
темір жолы іске қосылғанша 9 
жыл бойы мыс кенін тасыған. 
Ашаршылық жылдарында 
бұл зауыт талай жанды ажал
дан арашалады. Тар жолақты 
дегенмен, кенішпен екі орта
да тонналап жүкті станцияға, 
станциядан шет елге жөнелтті. 
Ал 1939 жылдың 15 маусы
мында КСРО түсті металлур
гия Халық комиссариатының 
бұйрығымен Қарсақбай зауы
тының бұрынғы авто машина 
жөндеу шебер ханасының ба
засында Жосалы бұрғылау 
құралсаймандарын шыға
ратын зауыт ұйым дас тырыл
ды. Сол уақытта аталған 
зауыт оқдәрі шығарумен 
айна лысқан деген де деректер 
кездеседі.

Бір кездері қарсақбайлық 
ардагерлер Қармақшы ау
данына сапарлайды. Кент 
тұрғыны, ардагержурналист 
Шегебай Құндақбаев сол са
парда қарсақбайлықтардың 
«Сіздер Қарсақбай жолының 
атауын өзгертіп жіберіпсіздер. 
Біз сол әріптестік негізінде 
қойылған Жосалы көшесін 
сол қалпында сақтадық» де
генді айтады. Шынында, 
«Қар сақбай жолы» қазір 
Бәйтереков көшесі атала
ды. Ал Жезқазғаннан Жоса
лыға шығатын кент аттас 
көше әлі күнге сол атаумен 
аталып жүр. Бейресми де
рек көздеріне сүйенсек, Қар
сақбай кенішіндегі Құр мет 
тақтасына 30ға жуық жоса
лылық азаматтың есімі жазы
лыпты. 

Қармақшы ауданы.

Өз шығармашылығында 
он даған эпикалық жырдас
тандарды жырлап, тың дау
шысының құлақ құрышын 
қандыра білген ұлы тұлғаның 
тойы Қорқыт баба жерінде ата
лып өтуінің де өзіндік сыры бар. 
Жамбылдай жыр алыбын ұстаз 
тұтып, Сырда туған Нар тай 
ақынмен досзамандас болған 
Кенен атаның осы тойы Жетісу 
мен Сыр бойындағы ән өнерінің 
тоғысуының тым әріде жат
қанының тағы бір дәлелі, үзіл
мес достық нышаны болып та
былады.

Облыстық  филармония 
ұйымдастырған ке ште қы
зыл ордалық дәс түрлі әнші
жыршылар Кенен атаның 
әндерін әуелетіп, айтыс
толғаулары мен арнауларын 
нақышына келтіре орындады. 
Ұлттың ән өнерін ұлықтаған 
кеште облыс әкімінің орынба
сары Руслан Рүстемов шараның 
рухани тағылымы мол, 

құндылығы  ерекше екендігін 
айтып өтті.

– Қазақ жері таланттар 
шоғырына бай. Соның бірі 
– Жетісу ән мектебінің көр
некті өкілі, бүгінгі ұрпақ 
сабақ тастығы аясында 135 
жылдық мерейтойы тойланып 
жатқан Кенен Әзірбаев. Біз  
ұлттық құндылықтарымызбен 
мақтануымыз қажет. Сондай 
құндылықтың бірі  – қазақтың 
ән өнері. Бабалар мұрасына 
баса назар аударуда бүгінгі кеш 
соның бір айғағы болып тұр. 
Кенен атамыз тек әнші емес, 
ақындық пен жыршылықты, 
салсерілікті, айтыс өнерін бір 
бойына қалыптастырған адам. 
Осындай тұлғаның талан тын 
тани түсу, ұрпаққа ұлықтау 
біздер үшін бұлжымас қағида 
болуы керек, – деді облыс әкімі
нің орынбасары.

Кеште қонақ болған ақын
ның қызы Төрткен Кененқызы 
барлық сырбойылықтарға 

шек  сіз алғыс айтты. Ақ бата
сы мен шынайы тілегін жау
дырған ол Кенендей халық 
ақынын дәріптеген қызыл орда
лықтардың бұл игі ісі көпке үлгі 
болатынын да айтып қалды.

– «Сыр елі – жыр елі» деген 
құлаққа сондай бір жағымды 
естілер сөз ғой. Осындай қа
сиетті жерде өзге облыстарға 
үлгі боларлықтай жақсы дүние 
көрсетіп жатырсыздар. Әкем 
мен Сырда туған Нартайдың 

достығы ол бір бөлек әңгіме. 
Бұрындары басқалай еді. Әр об
лыс өзінен шыққан белгілі аза
матын мадақтаумен шектелетін. 
Бірақ, ол азаматтар заманын
да өзі туған өлкеге емес, тұтас 
елге қызмет қылды емес пе?! 
Сіздер жақсы бастама көтеріп 
отырсыздар. Кенендей даңқты 
тұлғаларды дәріптеу – бар
ша елге игі іс, үлкен үлгі деп 
есептеймін, – деді Төрткен 
Кененқызы.

Өнерде шекара жоғы рас. 
Бүгінде Кенен мен Нартай ақын 
арасындағы шығармашылық 
байланыстың ұрпақпен бірге 
жалғасарына сенім мол. Ша
рада қазақ өнерінің қазанын 
қайнатқан Кенендей алыптың 
қызы Төрткен анамызға дәс
түрлі жоралғымен қамзол кигі
зіліп, иығына орамал жабылды. 
Өз кезегінде ақынның қызы 
аймақ халқына Кенен ұрпақтары 
атынан ал ғысын білдірді.

Қазақтың ән өнерінде өзгеше өрнек салған Кенен 
Әзірбаевтың 135 жылдығы Сыр елінде аталып өтті. 
Өнер қайраткері, екі мәрте «Ленин» және «Құрмет 
белгісі» ор денін алған халық ақынына ар нал ған «Ән 
кемеңгері» атты тағылымды шараға  Жетісу жерінен 
келген Төрткен Кененқызы қатысты.

ATAQTYLAR ÁLEMІ

OQYS OQIǴA

ҚОРҚЫТ ЕЛІНДЕ КЕНЕН ӘНІ ҚАЛЫҚТАДЫ

Алайда, біздің негізгі айт
пағымыз басқа сөз. Жақында 
ескі әдетіммен әлеуметтік 
желі    лерден Чаплин киноларын 
іздеп отырып, тосын дерекке 
кездестім. Чаплин актер ғана 
емес, үлкен психолог, керемет 
жазушы да  болыпты. Соны
мен бірге әлгі танымал желі 
Чаплиннің қызына жазған ха
тын да жариялаған екен... 

Сол хатты сіздер де оқып 
көріңіздер. 

***
 Қызым менің! Джеральдина!
Сен менен алыстасың. 

Бірақ бейнең жұмыс үстелім 
мен жүрегімнің бір түкпірінде 
сақтаулы. Сенің бейнеңді 
көз алдыма елестете алмаған 
сәтімде соқыр болып қалайын. 
Қазір сен Парижде, атақты 
Елисей алқабы театрындағы 
сахнада билеп жүрсің... 

Мен сенің мерекелік 
спек  такльде татар ханының 
тұт қынына түскен парсы 
 сұ луы ның рөлін сомдап жат
қаныңды елестетем. Әдемі 
бол, билей түс! Жұлдыз болып 
жарқыра. Алайда, халықтың 
қошеметі мен алғысына мас
танба! Егер жұрт сыйлаған 
гүлдердің хош иісіне басың ай
налса, менің хатымды оқы.   

Кейде құлағыма адам
дардың: «Анау қызды көр
діңдер ме? Ол атақты кино
актердің қызы ғой. Естеріңде 
ме, оны Чарли деп атайтын» 
деген дауыстары естіледі. Иә, 
мен – атақты актермін! Ендігі 
кезек сенікі. Биле! Мен жыртық 
шалбармен билегенмін, сен 
болсаң жібек көйлекті хан
шайым кейпінде билейсің! 
Көрер меннің қуана қол соғуы 
сені көкке ұшыруы мүмкін. 
Ұш, қалықта! Алайда, жерге 
түсуді де ұмытпа. Суық пен 
аштықтан дірілдеген «көше 
бишілерінің» өміріне бір сәт 
назар салып қара. Себебі, мен 
де солар сияқты болғанмын.

Кішкентай кезіңде кереует 
жанында отырып, саған ертегі 
айтатынымды білесің бе? 
Алыста қалған сол түндерде 
саған көп ертегі айттым, бірақ 
өз ертегімді ешқашан айтқан 
емеспін. Шын мәнінде өзім 
туралы ертегі де қызық еді. 
Ол ертек өзегіне нәр іздеген 
өнер адамының Лондон көше
ле рінде ән айтып, би билеп, 
қайыр сұрап күн көргені тура
лы болатын. Мен аштықтың, 
баспанаң болмаудың не екенін 
жақсы білемін. Сонымен бірге 
өте тәкаппар болдым. Әрлі
берлі өткен адамдардың тас
тап кеткен тиындары менің 
сол тәкаппарлығымның күл
талқанын шығаратын.  

Чаплин деген фамилиям
мен қырық жылдан астам 
уақыт жер бетіндегі адамдарға 
күлкі сыйладым. Бірақ сол 
адамдардың күлкілерімен са
лыс тырғанда, өзім көбірек жы
лаппын.

Джеральдина, сен өмір сүріп 
жатқан әлемде би мен музыка 
ғана бар деп ойлама. Түн орта
сында үлкен залдан шыққанда 
өнеріңе бас иетін қалтасы 
қалың адамдарды ұмытып 
кетуің мүмкін, алайда өзіңді 
үйіңе апарып салатын көлік 
жүргізушісінен оның әйелі ту
ралы сұрауды ұмытушы болма. 
Егер оның әйелінің аяғы ауыр 
болса, жарық дүние есігін енді 
ғана ашатын сәбиіне жаялық 
алатын ақшасы жоқ болса, оған 
ақша бер. 

Аратұра метроға, авто
бусқа отыр. Жаяу жүріп, 
қаланы арала. Айналаңдағы 
адамдарға қара. Жетімдер мен 
жесірлерге көз қырыңды сал. 
Тым болмағанда күніне бір рет 
«мен де дәл солар сияқты адам
мын» деген сөзді қайталап айт. 
Шынымен де, сен солардың 
бірі ғанасың, қызым!

Егер күндердің күнінде 
өзіңді елден ерекпін деп 
ойласаң, сахнаны таста да 
Париж маңындағы алаңға 
бар. Мен ол жерді жақсы 
білем. Ол жерден сен дәл өзің 
сияқты, тіпті өзіңнен де әдемі, 
өзіңнен де тәкаппар бишілерді 
көресің. Оларға анықтап қарап 
ал. Мүмкін олар сенен де 
жақсырақ билейтін шығар?! 
Мойындай біл, қызым! Қашан 
да сенен де артық билеп, се
нен де артық ойнайтын адам 
табылатынын ұмытпа. Тағы 
бір нәрсені есіңнен шығарма: 
біздің отбасымызда ешқашан 
Сена өзені бойында қайыр 
сұрап отырған бейбақтарға 
күле қарайтын дөрекі адам 
болған емес. 

Мен өлем, бірақ сен өмір 
сүретін боласың. Мен сенің 
таршылық көргеніңді қала май
мын. Алайда, қо лың дағы екі 
франкті жұмсағанда үшінші 
франктің сенікі емес екендігін 
есіңнен шығарма. Ол ақша 
мұқтаж бейтаныс адамдікі бо
луға тиісті. Ал көмекке мұқ таж 
адамды оңайақ тауып аласың. 

Жүрегіңді алтын мен 
бағалы әшекей бұйымдарға 
сатпа. Әлдекімді жақсы көріп 
қалатын кезің де келеді. Егер 
жақсы көрсең, ол адамды шын 
жүрегіңмен жақсы көр.  

Жұмысың ауыр, түсінем… 
Билеген сәтте сенің тәнің 
жібек матаның кішкене бөлі
гі мен ғана жабулы. Өнер үшін 
сахнаға жалаңаш шығуға да 
болады, алайда үйге киінген 
қалпыңда және жаның таза 
күйде қайтуың керек. Мен 
қартайдым, айтқан сөздерім 
күлкілі болып көрінуі мүмкін. 
Бірақ айтпауға тағы болмай
ды: тәніңді емес, жаныңды 
жақсы көретін адамды тап. 
Қазір менің ойларыммен келіс
пейтін де шығарсың. Атаана 
мен бала үнемі «жекпежекте» 
жүретінін білемін. Менімен, 
менің ойларыммен «соғыс», 
қызым! Мен жеке көзқарасы 
жоқ, көнгіш балаларды 
ұнатпаймын. 

 Ерте ме, кеш пе, әкеңді жер 
қойнына тапсырарсың. Уақыт 
өте келе өз бейнеңнен менің 
бейнемді көре бастайсың. 
Себебі, сенің тұлабойыңда 
менің қаным ағыстап жатыр.  

Мен періште болған емес
пін, бірақ қашан да адам бо
лып қалуға тырыстым. Сен де 
сөйт…

Бетіңнен сүйдім, әкең  Чарли. 
Желтоқсан. 1965 жыл.

***
Осы хатты оқып шықтым 

да, көшіре бастадым. Өйткені 
ол маған ұнады, ойлантты.

Джеральдина атақты адам
ның қызы, бүтін отбасының 
мүшесі болғандықтан тұрмыс 
тауқыметін көрмеген. Сон
дықтан ойшұқыры көп тір
лікте аяғын жаза баспасын 
деп әкесі үнемі оған осындай 
ақылын әкелік сезіммен сыр 
қылып шерткен.  

Біз, әкелер, балаларымызға 
дәл осындай ақыл айтып 
жүрміз бе?

ЧАРЛИДІҢ 
ЖАН СЫРЫ

Дүйсенбек АЯШҰЛЫ.СБ

«ҚАРСАҚБАЙ  ЖОЛЫ» 
ҚАЙДА  АПАРАДЫ?

Тақырыпқа тұздық
– Жосалы мен Қарсақбайдың арасындағы байланыс 1940 

жылдан үзіле бастады. Қарсақбайдан шығатын екі қара жол 
бар: бірі – Жосалыға, екіншісі Атбасарға апарады. Кезінде 
100ден аса үй болатын, қазір 20ға жетержетпесі қалды. 
Көшелер де қысқарды. Дегенмен, біз Жосалы көшесін та
рихи маңызы бар деп алып қалдық. Бір кездері екі аймақты 
жалғастырған жол, қазір тарих беттерінде ғана қалды. 
Кейінгі ұрпақ бұл байланысты білу керек.

Тоңболат МҰҚАНҰЛЫ,
құрылыс саласының ардагері.

Қарағанды облысы.


